
Ekadashamukha Hanumatkavacham

ஏகாத³ஶமுக²ஹநுமத்கவசம்

ஶ்ரீக³ணேஶாய நம: ।
லோபாமுத்³ரா உவாச ।
கும்போ⁴த்³ப⁴வ த³யாஸிந்தோ⁴ ஶ்ருதம் ஹநுமத: பரம் ।
யந்த்ரமந்த்ராதி³கம் ஸர்வம் த்வந்முகோ²தீ³ரிதம் மயா ॥ 1॥
த³யாம் குரு மயி ப்ராணநாத² வேதி³துமுத்ஸஹே ।
கவசம் வாயுபுத்ரஸ்ய ஏகாத³ஶமுகா²த்மந: ॥ 2॥
இத்யேவம் வசநம் ஶ்ருத்வா ப்ரியாயா: ப்ரஶ்ரயாந்விதம் ।
வக்தும் ப்ரசக்ரமே தத்ர லோபாமுத்³ராம் ப்ரதி ப்ரபு: ⁴ ॥ 3॥
அக³ஸ்த்ய உவாச ।
நமஸ்க்ரு’த்வா ராமதூ³தாம் ஹநுமந்தம் மஹாமதிம் ।
ப்³ரஹ்மப்ரோக்தம் து கவசம் ஶ‍்ரு’ணுஸுந்த³ரி ஸாத³ரம் ॥ 4॥
ஸநந்த³நாய ஸுமஹச்சதுராநநபா⁴ஷிதம் ।
கவசம் காமத³ம் தி³வ்யம் ரக்ஷ:குலநிப³ர்ஹணம் ॥ 5॥
ஸர்வஸம்பத்ப்ரத³ம் புண்யம் மர்த்யாநாம் மது⁴ரஸ்வரே ।
ௐ அஸ்ய ஶ்ரீகவசஸ்யைகாத³ஶவக்த்ரஸ்ய தீ⁴மத: ॥ 6॥
ஹநுமத்ஸ்துதிமந்த்ரஸ்ய ஸநந்த³ந ரு’ஷி:ஸ்ம்ரு’த: ।
ப்ரஸந்நாத்மா ஹநூமாம்ஶ்ச தே³வதா பரிகீர்திதா ॥ 7॥
ச²ந்தோ³ऽநுஷ்டுப் ஸமாக்²யாதம் பீ³ஜம் வாயுஸுதஸ்ததா² ।
முக்²ய: ப்ராண: ஶக்திரிதி விநியோக:³ ப்ரகீர்தித: ॥ 8॥
ஸர்வகாமார்த²ஸித்³த்⁴யர்த²ம் ஜப ஏவமுதீ³ரயேத் ।
ௐ ஸ்ப்²ரேம்-பீ³ஜம் ஶக்தித்⁴ரு’க் பாது ஶிரோ மே பவநாத்மஜ: ॥ 9॥
க்ரௌம்-பீ³ஜாத்மா நயநயோ: பாது மாம் வாநரேஶ்வர: ।
க்ஷம்-பீ³ஜரூப: கர்ணௌ மே ஸீதாஶோகவிநாஶந: ॥ 10॥

ஏகாத³ஶமுக²ஹநுமத்கவசம்

க்³லௌம்-பீ³ஜவாச்யோ நாஸாம் மே லக்ஷ்மணப்ராணதா³யக: ।
வம்-பீ³ஜார்த²ஶ்ச கண்ட²ம் மே பாது சாக்ஷயகாரக: ॥ 11॥
ஐம்-பீ³ஜவாச்யோ ஹ்ரு’த³யம் பாது மே கபிநாயக: ।
வம்-பீ³ஜகீர்தித: பாது பா³ஹூ மே சாஞ்ஜநீஸுத: ॥ 12॥
ஹ்ராம்-பீ³ஜோ ராக்ஷஸேந்த்³ரஸ்ய த³ர்பஹா பாது சோத³ரம் ।
ஹ்ரஸௌம்-பீ³ஜமயோ மத்⁴யம் பாது லங்காவிதா³ஹக: ॥ 13॥
ஹ்ரீம்-பீ³ஜத⁴ர: பாது கு³ஹ்யம் தே³வேந்த்³ரவந்தி³த: ।
ரம்-பீ³ஜாத்மா ஸதா³ பாது சோரூ வார்தி⁴லங்க⁴ந: ॥ 14॥
ஸுக்³ரீவஸசிவ: பாது ஜாநுநீ மே மநோஜவ: ।
பாதௌ³ பாத³தலே பாது த்³ரோணாசலத⁴ரோ ஹரி: ॥ 15॥
ஆபாத³மஸ்தகம் பாது ராமதூ³தோ மஹாப³ல: ।
பூர்வே வாநரவக்த்ரோ மாமாக்³நேய்யாம் க்ஷத்ரியாந்தக்ரு’த் ॥ 16॥
த³க்ஷிணே நாரஸிம்ஹஸ்து நைர்ரு’த்யாம் க³ணநாயக: ।
வாருண்யாம் தி³ஶி மாமவ்யாத்க²க³வக்த்ரோ ஹரீஶ்வர: ॥ 17॥
வாயவ்யாம் பை⁴ரவமுக:² கௌபே³ர்யாம் பாது மாம் ஸதா³ ।
க்ரோடா³ஸ்ய: பாது மாம் நித்யமைஶாந்யாம் ருத்³ரரூபத்⁴ரு’க் ॥ 18॥
ஊர்த்⁴வம் ஹயாநந: பாது கு³ஹ்யாத:⁴ ஸுமுக²ஸ்ததா² ।
ராமாஸ்ய: பாது ஸர்வத்ர ஸௌம்யரூபோ மஹாபு⁴ஜ: ॥ 19॥
இத்யேவம் ராமதூ³தஸ்ய கவசம் ய: படே²த்ஸதா³ ।
ஏகாத³ஶமுக²ஸ்யைதத்³கோ³ப்யம் வை கீர்திதம் மயா ॥ 20॥
ரக்ஷோக்⁴நம் காமத³ம் ஸௌம்யம் ஸர்வஸம்பத்³விதா⁴யகம் ।
புத்ரத³ம் த⁴நத³ம் சோக்³ரஶத்ருஸங்க⁴விமர்த³நம் ॥ 21॥
ஸ்வர்கா³பவர்க³த³ம் தி³வ்யம் சிந்திதார்த²ப்ரத³ம் ஶுப⁴ம் ।
ஏதத்கவசமஜ்ஞாத்வா மந்த்ரஸித்³தி⁴ர்ந ஜாயதே ॥ 22॥
சத்வாரிம்ஶத்ஸஹஸ்ராணி படே²ச்சு²த்³தா⁴த்மகோ நர: ।
ஏகவாரம் படே²ந்நித்யம் கவசம் ஸித்³தி⁴த³ம் புமாந் ॥ 23॥
த்³விவாரம் வா த்ரிவாரம் வா பட²ந்நாயுஷ்யமாப்நுயாத் ।
க்ரமாதே³காத³ஶாதே³வமாவர்தநஜபாத்ஸுதீ: ⁴ ॥ 24॥

வர்ஷாந்தே த³ர்ஶநம் ஸாக்ஷால்லப⁴தே நாத்ர ஸம்ஶய: ।
யம் யம் சிந்தயதே சார்த²ம் தம் தம் ப்ராப்நோதி பூருஷ: ॥ 25॥
ப்³ரஹ்மோதீ³ரிதமேதத்³தி⁴ தவாக்³ரே கதி²தம் மஹத் ॥ 26॥
இத்யேவமுக்த்வா வசநம் மஹர்ஷிஸ்தூஷ்ணீம் ப³பூ⁴வேந்து³முகீ²ம் நிரீக்ஷ்ய ।
ஸம்ஹ்ரு’ஷ்டசித்தாபி ததா³ ததீ³யபாதௌ³ நநாமாதிமுதா³ஸ்வப⁴ர்து: ॥ 27॥
॥ இத்யக³ஸ்த்யஸாரஸம்ஹிதாயாமேகாத³ஶமுக²ஹநுமத்கவசம் ஸம்பூர்ணம் ॥

